ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՐՏԻ 11-Ի N 235-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
Հաշվապահական հաշվառման ոլորտն արդյունավետ կարգավորելու նպատակով անհրաժեշտ է պարբերաբար աշխատանքներ իրականացնել ՀՀ-ում գործողության մեջ դրված ֆինանսական հաշվետվությունների միջազգային ստանդարտները թարմացնելու և Հաշվապահական հաշվառման միջազգային ստանդարտների խորհրդի (IASB/ՀՀՄՍԽ) կողմից հրապարակված հաշվապահական հաշվառման միջազգային ստանդարտներին, ֆինանսական հաշվետվությունների միջազգային ստանդարտներին և դրանց վերաբերյալ մեկնաբանություններին համապատասխանությունն ապահովելու ուղղությամբ։
Համաձայն «Հաշվապահական հաշվառման մասին» ՀՀ օրենքի` ՀՀ տարածքում գործում են ֆինանսական հաշվետվությունների միջազգային ստանդարտները, որոնք ներառում են Հաշվապահական հաշվառման միջազգային ստանդարտների խորհրդի կողմից ընդունված Հաշվապահական հաշվառման միջազգային ստանդարտները, ֆինանսական հաշվետվությունների միջազգային ստանդարտները, դրանց վերաբերյալ մեկնաբանությունները, դրանցում հետագա փոփոխությունները (և դրանց մեկնաբանությունները), ինչպես նաև Հաշվապահական հաշվառման միջազգային ստանդարտների խորհրդի կողմից հետագայում ընդունվող ստանդարտները և դրանց մեկնաբանությունները:
Ֆինանսական հաշվետվությունների միջազգային ստանդարտները հրապարակվել են  ՀՀ կառավարության 2010 թվականի մարտի 11-ի «Ֆինանսական հաշվետվությունների միջազգային ստանդարտները և միջազգային ստանդարտների ուղեցույցները հրապարակելու մասին» թիվ 235-Ն որոշմամբ: Ստանդարտների վերջին թարմացումը կատարվել է 2013թ.՝ ՀՀ կառավարության 2013 թվականի հուլիսի 18-ի թիվ 770-Ն որոշմամբ:
2013թ.-ից հետո Ֆինանսական հաշվետվությունների միջազգային ստանդարտներում  տեղի են ունեցել մի շարք փոփոխություններ, այդ թվում՝ ընդունվել են հետևյալ նոր ստանդարտները և դրանց մեկնաբանությունները՝
1. «Կարգավորվող հետաձգված հաշիվներ» ՖՀՄՍ 14-ը (ուժի մեջ է մտել 2016 թվականի հունվարի 1-ից).
2. «Հասույթ գնորդների հետ պայմանագրերից» ՖՀՄՍ 15-ը (ուժի մեջ է մտել 2018 թվականի հունվարի 1-ից).
3. «Վարձակալություններ» ՖՀՄՍ 16-ը (ուժի մեջ է մտել 2019 թվականի հունվարի 1-ից).
4. «Ապահովագրության պայմանագրեր» ՖՀՄՍ 17-ը (ուժի մեջ է մտնելու 2021 թվականի հունվարի 1-ից).
5. «Պարտադիր վճարներ» ՖՀՄՍՄԿ 21, (ուժի մեջ է մտել 2014 թվականի հունվարի 1-ից).
6. «Արտարժույթով գործառնություններ և կանխավճարներ» ՖՀՄՍՄԿ 22, (ուժի մեջ է մտել 2018 թվականի հունվարի 1-ից).
7. «Շահութահարկի հաշվառման մոտեցման անորոշություն» ՖՀՄՍՄԿ 23, (ուժի մեջ է մտել 2019 թվականի հունվարի 1-ից):
Տեղի ունեցած փոփոխությունները ավելի մանրամասն նկարագրված են փաթեթին կից ներկայացվող ֆինանսական հաշվետվությունների միջազգային ստանդարտներում տեղի ունեցած փոփոխությունների վերաբերյալ տեղեկանքում:
2. Կարգավորման հարաբերությունների ներկա վիճակը և առկա խնդիրները
Հաշվի առնելով այն հանգամանքը, որ ֆինանսական հաշվետվությունների միջազգային ստանդարտները պարբերաբար ենթարկվում են փոփոխության, ներկայումս առկա է անհրաժեշտություն վերանայելու ՀՀ-ում գործունեության մեջ դրված ֆինանսական հաշվետվությունների միջազգային ստանդարտները և համապատասխանեցնելու ՀՀՄՍԽ կողմից հրապարակված ստանդարտներին։
Միացյալ Թագավորության կառավարության՝ «Լավ կառավարման հիմնադրամի» կողմից իրականացվող ծրագրի շրջանակներում ՀՀ ֆինանսների նախարարության կողմից թարգմանվել և մասնագիտական վերանայման են ենթարկվել ֆինանսական հաշվետվությունների միջազգային ստանդարտներում 2013-2018թթ. կատարված փոփոխությունները:
Միացյալ Թագավորության կառավարության «Լավ կառավարման հիմնադրամի» կողմից իրականացվող ծրագրի (այսուհետ՝ Ծրագիր) մաս է հանդիսանում «Ֆինանսական հաշվետվողականության և կորպորատիվ կառավարման բարելավված կարգավորման հիմունք» բաղադրիչը։ Մասնավորապես, բաղադրիչի նպատակն է աջակցել ՀՀ կառավարությանը՝ բարելավելու ֆինանսական հաշվետվողականությանն ու կորպորատիվ կառավարմանն առնվող իրավական կարգավորումները` միջազգային լավագույն փորձին համապատասխան, ինչը կնպաստի ավելի թափանցիկ գործարար միջավայր ունենալուն՝ ներգրավելով նոր ներդրումներ։ Վերը նշված բաղադրիչի ուղղություններից է ՀՀ-ում հրապարակված աուդիտի, որակի հսկողության, դիտարկման, հարակից ծառայությունների և ֆինանսական հաշվետվությունների միջազգային ստանդարտների վերանայումը և թարմացումը։
3. Առկա խնդիրների առաջարկվող լուծումները.
Հաշվի առնելով ՀՀՄՍԽ կողմից ընդունված ֆինանսական հաշվետվությունների միջազգային նոր  ստանդարտները և գործող ստանդարտներում կատարված փոփոխությունները՝ իրականացվել են դրանց հայերեն թարգմանության աշխատանքներ: Նախագծով առաջարկվում է որոշմամբ հաստատված հավելվածը շարադրել նոր խմբագրությամբ, որը կներառի ընդունված նոր ստանդարտների հայերեն թարգմանությունները և գործող ստանդարտներում տեղի ունեցած փոփոխությունները:
4. Կարգավորման առարկան. 
Նախագի կարգավորման առարկան է Հայաստանի Հանրապետությանում հաշվապահական հաշվառման ոլորտը:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ֆինանսների նախարարության կողմից։
6. Իրավական ակտի կիրառման դեպքում ակնկալվող արդյունքը.
Նախագծի ընդունման արդյունքում ակնկալվում է կատարելագործել և միջազգային չափանիշներին համապատասխանեցել հաշվապահական հաշվառման կարգավորման ոլորտը:
[bookmark: _GoBack]Տեղեկանք
 «Հայաստանի Հանրապետության կառավարության 2010 թվականի մարտի 11-ի N 235-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2010 թվականի մարտի 11-ի N 235-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտեր ընդունելու կամ փոփոխություններ կատարելու անհրաժեշտություն չի առաջանում:

Տեղեկանք
«Հայաստանի Հանրապետության կառավարության 2010 թվականի մարտի 11-ի N 235-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման վերաբերյալ

«Հայաստանի Հանրապետության կառավարության 2010 թվականի մարտի 11-ի N 235-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:



